
A Biblioteca Publica Municipal de Verin amplia ata o 22 de agosto o prazo de exposicion de
'‘Querido Balbino: 1961-2011. Cincuenta anos de Memorias dun neno labrego’, un percorrido
pola vida e obra de Xosé Neira Vilas, organizada pola Conselleria de Cultura e Turismo coa
colaboracion da Secretaria Xeral de Politica Linguistica, a Direccidn Xeral de Desenvolvemento
Rural e a Deputacion de Pontevedra.

Esta ampliacion dunha semana débese ao significativo numero de visitas que acolleu a mesma
nestas semanas, tanto de vecifios como visitantes, e preferentemente dos menores
participantes na Ludoteca Municipal e doutras entidades locais como Cruz Vermella Monterrei.

Con esta exposicidon réndese homenaxe tanto a un escritor identificado coa terra como o libro
Memorias dun neno labrego, o mais lido da historia da literatura galega e tamén o mais
traducido a outros idiomas (contabilizanse unha vintena de traduciéns). 'Querido Balbino'
articulase a partir de dous eixos que guian ao espectador a través dun tanel de vitrinas. Dunha
banda, preséntase a traxectoria vital do escritor a partir de fotografias, documentos e
correspondencia que serven para marcar diferentes momentos transcendentes da sua
biografia. E doutra banda, amédsanse documentos e material referidos a traxectoria seguida
polo propio libro e o seu protagonista. Neste sentido, a exposicion lembra as edicions
adaptacions teatrais e audiovisuais inspiradas en Memorias dun neno labrego, do que xa se
imprimiron mais de 600.000 exemplares, e conta cunha sala onde se proxecta un documental
sobre Balbino. Ademais, presenta tamén 10 obras pictéricas de autores galegos, inspiradas no
protagonista de Memorias dun neno labrego. Os autores que colaboran nesta iniciativa son:
Paco Lareo, Chema Pazos, Rofer, Esperanza Lema, Federico Fernandez, Xoan Domato, Anton
Pulido, Herminda Salgueiro, Siro Lopez e Xaquin Marin.




